
Raport Vjetor 2021

NOA, NJE INSTITUCION
FINANCIAR ME IMPAKT

Viti 2021, viti i paré pas pandemisé nuk ishte mé pak sfidues
sesa viti paraardhés, pérkundrazi. Pérshtatja me njé ményré
té re jetese dhe pamundésia pér té ndértuar plane
afatgjata, ndikuan né ményré masive sjelljen konsumatore,
por edhe ciklin e biznesit né planet respektive. Déshira pér
rimékémbje dhe pér té |Iéné pas ngjarjet e zymta té vitit
2020 ishte e madhe, por edhe pasiguria pér té ardhmen
gjithashtu, duke e béré mé té brishté komunikimin dhe
ndérveprimin njerézor. Prandaj sfida mé e madhe pérgjaté
2021 si Drejtues ishte krijimi i njé vizioni té qarté pér té
ardhmen e Institucionit por edhe té ¢do individi brénda
tij, pércjellja e sigurisé dhe pérkrahjes, mirékuptimit dhe
frymés pozitive, gé me krenari mund té them mbizotéroi né
té gjithé periudhén.

Slogani yné kryesor #kuRdo ishte shumé domethénés dhe
njerézor — jemi prané jush, kudo gé té keni nevojé dhe né
cdo kohé, pér t'ju mbéshtetur né planet apo nevojat tuaja
té biznesit, té fermés apo familjes me té gjithé gamén e
shérbimeve tona. Njé mesazh me shumé kuptim pér klientét,
por edhe shumé frymézues pér stafin toné, duke géné njé
sjellje ndryshe nga shumé institucione té tjera financiare,
né njé periudhé shumé kritike dhe té pasigurté. Té gjithé
sé bashku, ne zgjodhém té vazhdonim té financonim
ekonominé shqgiptare, t& mbéshtesnim klientét tané edhe
mé fort se vitet e tjera, sepse besuam se ishte momenti kur
nevoja ishte mé e madhe.

Kredia e re e dhéné gjaté vitit 2021 u rrit me 30% krahasimisht
me njé vit mé paré, duke afruar prané kompanisé soné
rreth 5,000 klienté té rinj, té cilét u shérbyen jo vetém me
cilési té larté, por edhe me shpejtésiné e duhur né funksion
té nevojave té biznesit. 85% e kredive té dhéna gjaté
vitit, jané lévruar tek klienti brénda 24 oréve, pavarésisht
nése i jepej njé biznesi apo fermeri. Puna e stafit toné né
terren e kombinuar me automatizimin total té procesit té
kredidhénies, mundéson shpejtési dhe siguri né kredidhénie.
Portofoli i kredisé u rrit me 13% gjaté vitit, shifér kjo shumé
domethénése e kombinuar me cilésiné shumé té miré té
tij. Portofoli me probleme, mbi 90 dité vonesé, rezultoi né
nivelin 2.2%, ndérsa portofoli mbi 30 dité né vonesé né
nivelin 3.5%, dy indikatoré té mbajtur né nivele stabél prej
vitesh tashmé.

Gjaté kétij viti, pérveg kontributit té larté né kredidhénie,
fokus té shtuar kané patur aktivitetet e késhillimit, né
fushat e bujqgésisé, pemtarisé, blegtorisé si dhe tregtisé.
Eksperté té fushés, té angazhuar prej nesh, punuan me
ritme té shpejta sé bashku me stafin toné, pér té ndértuar
udhézues té ndryshém gé u erdhén né ndihmé klientéve
tané gjaté ciklit té biznesit. E né momente té tilla, té
véshtira ekonomike, késhillimi béhet shumé i réndésishém
pér klientét, pértej financimit, pér té siguruar njé ecuri té
géndrueshme té biznesit té tyre né té ardhmen.

Mikrofinanca tradicionale duket si njé realitet i tejkaluar,
teksa impakti né ambjentin ekonomik, social dhe teknologjik
ku operojné klientét tané kthehet né fokusin madhor té
cdo institucioni. E tashmja éshté shumé e ndryshme dhe
mé sfiduese sesa e shkuara, e ardhmja do té vazhdojé t'i
shuméfishojé kéto sfida kur shohim ¢faré peshe aspak té
neglizhueshme merr mikro-ekonomia né até kombétare.
Késhtu gé ne, né NOA, sé bashku me klientét tané po
pregatitemi pér kété, duke e ndértuar té ardhmen sé
bashku, pérgjaté kétij rrugétimi késhillues — financiar
shumévjecar.

Vértet, duke e menduar, 2021 ishte njé vit gé vazhdoi me
sfidat e vitit paraardhés, por ne ja kemi dalé mbané duke ja
besuar marrédhénien me klientét, njerézve tané, skuadrés
soné gé vazhdon té rritet né numér dhe profesionalisht,
jemi falenderues ¢do stafi pér vlerat, pérgjegjshmériné dhe
pasionin e treguar ¢do dité té kétij viti, falé tyre vazhdojmé
té ndértojmé marrédhénie té ngushta me klienté dhe
partneré, falé tyre e kemi t&€ mundur té ndértojmé plane
ambicioze né té ardhmen dhe té krenohemi me impaktin gé
kemi dhéné, po japim dhe do té japim mé tej né zhvillimin e
sipérmarrjes vendase dhe ekonomisé lokale.

Raport Vjetor 2021

VITI 2021 : AKSESI NE
FINANCE, NJE GARANCI
PER RIMEKEMBJEN

Secili prej dymbédhjeté muajve té vitit 2021,
ishte i mbushur me sfida e té papritura pér
shkak té klimés post-pandemi e cila vazhdoi té
mbizotéronte edhe pas pikut té vitit té shkuar.
Pavarésisht kétij realiteti té panjohur, besnike
e misionit themelues prej vitit 1998, NOA u
diferencua né tregun financiar shgiptar duke
siguruar pérgjaté gjithé vitit 2021 njé akses
té vazhdueshém né financime pér té gjithé

sipérmarrésit e vegjél, fermerét e familjet ...

Duke injektuar né ekonominé shqgiptare mbi
36 milion euro, pér mbi 10.700 mikro-kredi té
disbursuara anembané vendit, NOA mbéshteti
gjaté vitit 2021 gindra e mijéra iniciativa private

drejt rimékémbjes sé aktivitetit ekonomik.

Kjo éshté mikrofinanca dhe ky éshté misioni
kryesor i njé institucioni financiar lider né
garantimin e njé aksesi té thjeshtézuar né

financim, pavarésisht krizés, situatés apo

kushteve té tregut. Kjo éshté ményra sesi ne
kontribuojmé né mbrojtjen e vendeve té punés,
né zgjerimin e linjave té prodhimit, né rinovimin
e bizneseve, dhe né garantimin se mikro-
ekonomia e sipérmarrjeve familjare né Shqipéri

nuk do té ndalet kurré sé prodhuari.

Nga financimet pérgjaté vitit 2021, mbi 5.800
ishin klienté ekzistues té NOA-s ¢'ka konfirmon
jo vetém réndésiné e kreditimit né mbarévaijtjen
normale té aktivitetit ekonomik né njé kontekst
post-krizé, por edhe lidhjen cilésore qé ekziston
mes klientéve dhe Institucionit. Garantimi i
njé shérbimi cilésor, transparent, té kudo &
kurdo-gjendur, jané té gjitha té nevojshme
pér ¢do marrédhénie besimi afatgjaté. Dhe
éshté pikérisht ndértimi i njé marrédhénie té
tillé, mes stafit dhe klientéve tané, gé viti 2021
u bé i mundur té ishte njé vit plotésisht i arriré
né objektivin toné né shérbim té ekonomisé

shqiptare.

NJE FINANCIM PER
CDO BIZNES, FERMER,

APO FAMILIJE

Agrobiznesi ka géné dhe vijon té jeté njé nga
prioritet institucionale né NOA edhe pér vitin
2021, duke pérfagésuar 22% té total portofolit té
institucionit. Pavarésisht véshtirésive té krijuara nga
situata pandemike, ky segment pati njé zhvillim
tepér pozitiv i cili filloi né pjesén e dyté té& 2020
edhe vazhdoi bindshém né 2021, duke u rritur me
1%, ose rreth 136 Milion Leké& nga viti i méparshém.
Pavarésisht sfidave té pérhershme gé shogérojné
sektorin, si pagéndrueshméria e theksuar né gmimet
e produkteve, rritja e kostove té shérbimeve né
fermé etj, ne kemi zgjedhur t& mbéshtesim né té
gjitha fazat e zhvillimit edhe té kemi sot njé portofol
tepér cilésor, me klientelé afatgjaté, me disa cikle
financimi. Rreth 700 klient té rinj né kété sektor i jané

bashkuar kompanisé pérgjaté vitit 2021.

Pérpos financimit t& agrobiznesit, njé fokus té
vecanté ka marré dhe “késhillimi profesional”, njé
element ky pér té cilin sektori ka tepér nevojé.
Pérgjaté vitit kemi realizuar njé séré aktivitetesh me
natyré késhilluese, né ¢do rajon, pér té géné sa mé

prané fermeréve né sfidat dhe nevojat e tyre.

Si NOA jemi investuar né krijimin e njé hapésire té
dedikuar pér fermerét né website tong, né té cilén
mund té aksesojné informacion té& nevojshém
késhillues, né kohén e duhur té gjithé fermerét pér

zhvillimet né gjithé zinxhirin e vlerés.

Ne vlerésojmé se ky sektor mbetet njé nga mé té
réndésishmit né vend dhe do té vazhdojmé té jemi
katalizatori e ndérmjetési kryesor financiar pér té
mbéshtetur né ¢do kohé zhvillimin e Agrobiznesit né

vend.

BIZNESI | VOGEL

Viti 2021 njohu njé rritje portofoli me 14% ose
448 Milion Leké, njé rritje kjo e konsiderueshme
krahasuar me njé vit mé paré. Kontribuesi kryesor
né kété arritje ishte bashképunimi dhe puna né
grup e té gjithé skuadrés sé biznesit dhe té gjithé

stafit toné né terren.

Duke vleresuar té gjithé rreziget, pasigurité e dy
viteve té fundit, té cilét ndikuan né njé frenim té
invesimeve né vend, sérish arritém té financonim
klienté té rinj pér institucionin, ndonése pérballé
njé situate té tillé, me shumé té panjohura, fokusi
kryesor institucional ishte shérbimi dhe késhillimi i

duhur pér klientét besniké.

Me rikthimin e njé situate gjithmoné e mé prané
normales, né gjysmén e dyté té vitit, bizneset né
pjesén mé té madhe té sektoréve né vend duket
se iu rikthyen ritmit té investimeve dhe zhvillimeve,
projekteve té ndalura né kohé pér arsye madhore
té cilat ndikuan jo vetém né ekonominé e njé vendi

té vogél si Shqipéria, por edhe né ekonominé

botérore.

Kjo periudhé e rikthimit té normalitetit pérkoi
edhe me prezantimin e produktit “Fast Biznes”,
njé produkt i cili u mundéson klientéve té béjné
realitet projektet e tyre té biznesit pa humbur
kohé, pa pritur né radhé, por direkt nga biznesi i
tyre, né njé kohé qgé duket thuajse e pamundur, né
vetém 15 minuta, NOA arrin té konfirmojé kredi pér
segmentin e biznesit, duke ritheksuar edhe njéheré
vlerat e mikrofinancés, shpejtésiné, korrektésiné

dhe lehtésimin né kreditim.

Pér ne si Institucion mikrofinanciar, ky segment i
ekonomisé ka nevojé pér mbéshtetje dhe késhillim
té vazhdueshém, i cili gjithashtu pérkon me vizionin
pér té mbéshtetur zhvillimin e ekonomive té vogla
familjare duke géné késhtu njé partner afatgjaté

né zhvillimin e sipérmarrésve né vend.

Raport Vjetor 2021

FAMILJET & INDIVIDET

Familjet & Individét jané njé tjetér segment me
réndési pér institucionin. Financimi i kétij segmenti
ka né gendér té vémendjes familjen, duke siguruar
qé té mund té pérmirésojné standartet e jetesés dhe
té marrin njé shérbim cilésor. Gjaté 2021 ky segment
siguroi njé rritje prej 34% té portofolit té kredisé dhe
24% né numér klientésh, rritja mé e larté qé nga

langimi i kétij produkti.

Dy vitet e fundit na mésuan, ndoshta mé tepér se
¢'mund té mendonim, réndésiné e shéndetit toné,
ndaj edhe ne si NOA, kemi sjellé pér klientét tané
produkte né funksion té njé jete sa mé té miré.

Gjaté vitit 2021 languam produktin “Kredia ECO",
té quajtur ndryshe “kredia e zgjuar”, njé formé dhe
linjé financimi e cila ka né fokus rikonstruksionin,
rimobilimin duke shfrytézuar energjiné e
rinovueshme. Gjithashtu pér t'i ofruar mé shumé
mundési pér mbéshtetje financiare ¢do individi, kemi
punuar né shtimin e kanaleve alterantive pér qasjen
e kérkesés pér kété segment , me mundési financimi
Online pérmes website té NOA, me financim né 15
minuta dhe mundési blerje me késte té produkteve
dhe shérbimeve konsumatore né ¢do piké té rrjetit

té partneréve tané.

Investimet né kété segment, jané realizuar pér té

béré jetén e kohéve moderne né té cilat po jetojmé,

sa mé té thjeshté, me akses té ploté né produkte

digjitale duke i siguruar dhe plotésuar vetes nevoja

té tjera pér ritmet e jetesés sé ditéve té sotme.

Si NOA, vijojmé té jemi té angazhuar pér té sjellé
mé té mirén pér klientét tané, me risi, inovacion
dhe pérmirésime té vazhdueshme me njé shérbim
360 gradé dhe kjo falé zhvillimeve inovative té

institucionit.

Edhe pse pér ne, zhvillimet teknologjike e inovative
kané géné gjithmoné né planet tona zhvillimore,
duket se pandemia dhe situata post- covid i
pérshpejtoi pér té plotésuar né kété ményré nevojat
e klientéve tané gjaté 7 ditéve té javés e né ¢cdo
kohé. Nuk mjafton pér njé klient vetém koha e
shpejté e realizimit té njé kredie, por shérbimi pas

financimit, éshté proges edhe mé i réndésishém.

Té ndérgjegjshém pér kété, kemi punuar intensivisht
pér té véné né dispozicion té ¢do klienti toné
"Llogaria Ime". Nga veté fjala “Llogari”, népérmjet
regjistrimit unik té tij, klienti mund té ndérveprojé
me “agjentin vitual” né NOA, duke kérkuar apo
aksesuar té gjithé informacionet e nevojshme mbi
financimin e tij si: késtin mujor, datén e pagesés
e deri te dokumenta té ndryshme apo oferta té

dedikuara.

Raport Vjetor 2021

NJE HAP PERPARA DREJT
TRANZICIONIT TEKNOLOGJIK

Raport Vjetor 2021

#RelnventingMicrofinance pér NOA nuk éshté
thjesht njé moto institucionale. Eshté njé vizion
i vazhdueshém né kérkim té pérmirésimit, té
shpejtésisé dhe té standarteve té reja né
ofrimin e shérbimeve tona financiare. Né kété
drejtim, viti 2021 ishte nj&¢ moment arritjesh

pér aktivitetin toné.

Té afrojmé sa mé shumé klientét me shérbimet
tona; té pérshpejtojmé sa mé shumé kohén e
financimeve; té ofrojmé& njé shérbim
gjithmoné e mé migésor ndaj klientelés, duke
ruajtur standartet mé té larta té sigurisé
dhe profesionalizmit, t& transparencés e té
minimizimit té riskut; duke pérmirésuar cilésiné
e punés njéherazi pér klientét dhe pér stafin
toné... kéto jané objektivat tona né ¢do

investim teknologjik.

Modernizimi dhe thjeshtimi i fages soné Web,
pasurimi i shérbimit dhe produkte té reja
né tablet, investim né servera mé moderng,
digjitalizimi i gendrés sé& marrédhénieve
me klientin, pérzgjedhja e stafit népérmjet
intervistave té punés térésisht online etj. jané

té shumtai risité teknologjike né té bérit biznes

né NOA gjaté vitit 2021. Duke pérqgafuar
inovacionin, sfidat njerézore e teknike, ideté
dhe ambiciet e ¢do njésie, arritém gjaté vitit
2021 t& mbéshtesim né rrafshin operacional
njé ndér vitet mé intensive né aktivitetin
institucional 24 vjegar té kredidhénies me
njé rritje té portofolit té kredisé krahasuar me

vitin @ méparshém prej 13%.

Sikur kjo ambicie t& mos mjaftonte, tranzicioni
drejt punés né distancé apo drejt njé
ekonomie térésisht digjitale, ishte njé ndér
sfidat-risi qé la pas kriza e Covid-19. Me géllim
pér t'ju pérgjigjur kétij standarti té ri té tregut
shqgiptar dhe ndérkombétar, si NOA arritém
me sukses té projektojmé gjaté vitit 2021 njé
model té ri biznesi i cili garanton njé proges
kreditimi térésisht né distancé. NOA gjaté
2021 konsolidoi themelet drejt njé tranzicioni
teknologjik té asaj cka éshté mikrofinanca e
sé& ardhmes - Njé mikrofinancé, gjithmoné e
mé afér komuniteteve té shérbyera, gjithmoné
e mé shumé e adaptuar ndaj nevojave té
sipérmarrésve té vegjél, gjithmoné e mé
reflektuese ndaj pritshmérive té ¢do klienti,
ku(r)do.

KREDITIM & KESHILLIM:
NJE FORMULE NE SHERBIM
TE RIMEKEMBJES

Me géllim pérshpejtimin e rimékémbjes ekonomike
post-covid té fermeréve dhe sipé&rmarrésve
té vegijél klienté té NOA, viti 2021 pati njé rritje
té aktiviteteve késhillimore t& NOA. Késhillimi
éshté njé garanci shtesé gé kredité e ofruara té
mos mbeten vetém né rrafshin financiar, por té
zgjerohen dhe né rrafshin teknik. Kombinimi mes
financimit dhe késhillimit sjell rritjen e impaktit
né punésim, uljen e rrezigeve té investimit dhe
mundésité pér njé ekonomi shkalle t& ardhshme.
Si rezultat, gjaté vitit 2021, pérpos késhillimeve

mbi impaktin e fiskalizimit pér bizneset e vogla,

jané mbi 30 skeda agro-teknike gé u jané ofruar
falas klientéve ruralé t& NOA-s si njé ményré
mbéshtetjeje té prodhimit té tyre. Skedat jané
redaktuar dhe shpérndaré népérmjet kanaleve té
komunikimit digjitale t& NOA-s sipas kalendaréve,
karakteristikave gjeografike dhe kérkesave
specifike té tregut duke u siguruar gjithmoné
gé informacioni jepet aty ku ka realisht impakt.
Ato preknin bletaring, blegtoring, pemtariné
dhe teknika specifike me ndikim né rritjen e
prodhimtarisé dhe té té ardhurave té klientéve
té NOA-s.

Raport Vjetor 2021

Késhillimi éshté tanimé njé realitet i konsoliduar
né Institucionin toné. Krahas redaktimit dhe
shpérndarjes sé shénjestruar té agro-skedave
sipas specifikave individuale té klientéve
tané, stafi yné ka organizuar mbi 15 seminare
e trajnime me eksperté té ekonomisé rurale e
prodhimit bujgésor. Kéto aktivitete jané ofruar
falas drejt banoréve té zonave rurale dhe kané
patur njé shtrirje kombétare. Qéllimi yné ishte
promovimi i praktikave mé té mira prodhuese e té
bérit biznes né njé mjedis agro-rural duke pasur
parasysh sfidat e médha té kétyre territoreve né

njé kontekst post-covid dhe migrimi demografik.

Népérmjet kétyre aktiviteteve késhillimore, NOA
kérkon té nxisé njé edukaté financiare e cila
kombinon kredimarrjen me késhillimin teknik, me
géllim rritjen e impaktit né krijimin e vendeve té
reja té punés, praktikave té reja té té bérit biznes,
promovimin e teknologjive té reja migésore ndaj
mjedisit, si dhe impaktin pozitiv social té lidhura
me to. Duke kombinuar mikro-financimet me njé
késhillim té pérshtatur, NOA beson se ofron njé
garanci shtesé né arritjen e objektivit té saj socio-
ekonomik dhe té njé modeli té géndrueshém té

njé institucioni financiar té pérgjegjshém.

NXITES |

NJE IMPAKTI SOCIAL ME

EFEKTIV

Si té sigurohemi gé financimet tona
gjenerojné maksimumin e té ardhurave
pér pérfituesit e tyre? Si t& sigurohemi gé
klientét tané marrin njé shérbim brenda
nevojave dhe karakteristikave té profileve
té tyre individuale? Si té sigurohemi gé
klientét tané jané té ndérgjegjshém pér
mbi-kreditimin? Por mbi té gjitha, ¢faré
e bén njé institucion kredidhénés té jeté
mé prané klientéve té saj kundrejt njé

institucioni tjetér?

Sfida e rimékémbjes ekonomike post
covid-19 gjaté vitit 2021, parashtroi
pyetje té reja mbi ményrén sesi mund té
rrisnim impaktin toné né té pérditshmen
e klientéve tané. Duhet té bénim mé

shumé pér té lehtésuar rimékémbjen, mé

shumé pér té mbrojtur vendet e punés
dhe aktivitetin e sipérmarrésve té vegjél,
té fermeréve dhe té familjeve vulnerabél.
Pérgjigja nuk ishte dhe aq e véshtiré pér
ekipin toné. U fokusuam pér té béré dhe
mé miré até gé éshté dhe avantazhi yné
krahasues kryesor : komunikimi, i cili pér

Institucionin toné&, nénkupton:

té dégjosh dhe té ofrosh produkte gé
pasqyojné nevojat reale né terren;

té dialogosh me transparencé duke
adresuar ¢do paqartési;

té angazhohesh pér té ofruar té njéjtin
standart unik, kudo & kurdo.

té mirékuptosh problematikat dhe té gjesh

zgjidhjen e duhur pér klientét né véshtirési.

Raport Vjetor 2021

EKSPERIENCA E KLIENTIT, NJE
INVESTIM | VAZHDUESHEM NE

PERMIRESIM

Pér heré té paré, klientéve ju mundésua gjaté
vitit 2021 ofrimi 100% i té gjithé procgesit té
kredidhénies né terren, duke ulur afér zeros kostot
e aksesimit né financim. Kjo u arrit falé kombinimit
té zgjidhjeve teknologjike té& avancuara mobile
me ato biometrike té ofruara nga ALEAT. Ky éshté
njé shembull real sesi komunikimi mes klientit dhe
oficerit té kredisé mund té arrijé nivele efikasiteti

ende té paprovuara mé paré.

Po késhtu pér heré té pare, klientéve tané,
ju mundésua njé centralizim i kanaleve té
komunikimit brenda njé platforme unike e cila
rrit shpejtésiné dhe cilésiné e trajtimit té ¢do
kérkese. Né njé kontekst post-covid, ofrimi i njé
komunikimi distant elektronik né real-time, éshté

njé standart i ri i paevitueshém. Kjo e lehtéson

klientin né aksesimin e shérbimeve financiare por
njékohésisht rrit transparencén né adresimin e
¢do pagartésie. Krijimi i njé fage té re Web gjaté
2021i shérben po kétij objektivi.

Gjithmoné né drejtim té& komunikimit, rritém
intensitetin e shkémbimeve né drejtim té
klientelés soné duke ofruar njé numér té
konsiderueshém aktivitetesh “késhillimore”,
me rreth 21,000 komunikime mesatare né muaj
népérmjet kanaleve té ndryshme té komunikimit,
si, WhatsApp, Telefoni dhe Media Sociale. Kjo
pérkthehet né njé marrédhénie edhe mé cilésore
me pérfituesit tané&, duke u siguruar gjithmoné
e mé shumé gé financimet shogérohen nga
ide, plane e zbatime konkrete gé sjellin zhvillim,

standarte té reja e pérfitim pér mbaré shogériné.

KOMUNIKIMI SIPAS KANALEVE

Il Media Sociale

Né NOA ne vlerésojmé ndértimin e njé komunikimi
njerézor por dhe teknologjik, gjithmoné né
shérbim té té njejtit mision social si para 24
vitesh. Ky ka géné dhe fokusi i fushatave té
komunikimit “Borrow Wisely” apo té daljeve té
shpeshta mediatike gjaté viti 2021 gjithmoné
me qgéllim ndérgjegjésimin e komuniteteve qé

shérbejmé mbi risqget e mbi-kreditimit, mbi

Il Telefoni

B WhatsApp

risité e kreditimit on-line, mbi oportunitetet qé
rezultojné nga kombinimi i granteve publike
me linjat tona té financimit, mbi mugjin e
auditimit apo dhe pritshérité e sektoréve kyg.
Si né media apo né rrjete sociale, né NOA ne
jemi terésisht té angazhuar né komunikimin e

#RelnventingMicrofinance.

NJE PASQYRE RISISH

#Fast Business dhe #Partnership

E gjithé shogéria éshté ndikuar prej ndryshimeve té
forta gé imponoi COVID-19. Jané pikérisht kéto kohé
té véshtira gé i shtyné njerézit té gjejné ményra té
reja pér t'u pérballur me realitetin e ri si dhe gjetjen
e shumé zgjidhjeve novatore.

Kjo periudhé, me sfidat e reja té saj, ka géné njé
nxitje né pérdorimin e zgjidhjeve té Teknologjisé sé
Informacionit edhe né sektoré té& ekonomisé gé mé

paré kishin njé pérdorim t& moderuar.

Né kété aspekt, NOA mbetet njé pionier né drejtimin
e operacioneve té biznesit mbéshtetur né zgjidhje
té avancuara té Teknologjisé sé Informacionit pér
té pérmbushur mé miré kérkesat dhe pritshmérité e
klientéve. Duke pasur parasysh gé institucioni ofron
shérbime pér njé gamé té gjeré klientésh, pérgafimi
i teknologijive té reja do té vijojé té jeté synimi yné
afatgjaté pér té ofruar zgjidhje bashkékohore biznesi
né funksion té efikasitetit dhe shérbimit té shpejté
ndaj klientit.

Dy nga risité mé té réndésishme pérgjaté vitit 2021,
kané géné ofrimi i produkteve té shpejta pér biznesin
micro “Fast Business” dhe shérbimii “Partneriteteve”,
duke i dhéné réndésiné e duhur secilit prej tyre. "Fast
Business" éshté krijuar si rezultat i filozofisé song, njé
kompani gé kérkon gjithmoné té ofrojé shérbimin mé
té shpejté pér klientin nén njé vizion té garté dixhital
pér té ardhmen; njé financim i shpejté né 15 min pér
¢do biznes mikro. Shérbimi i Parteriteteve éshté njé
nga risité mé té réndésishme tonat né treg, duke
lehtésuar aksesin pér produkte dhe shérbime né
rrjetin e klientéve tané dhe jo vetém, duke pérfshiré
edhe aksesin né tregje ndérkombétare. Pérqafimi
i késaj ményre té re té t& menduarit ka béré gé
zhvillimet teknologjike té& pranohen lehtésisht prej
stafit dhe klientéve tanég, si njé ndryshim pozitiv né
shérbimin e punés soné té pérditshme, me zhvillime
teknologjike té integruara dhe pérshtatura me
produkte té reja.

SIGURIA E MBROJTJES SE TE
DHENAVE, BESUESHMERISE
DHE FLEKSIBILITETIT TE

SISTEMEVE IT

Besueshméria dhe géndrueshméria jané faktor ky¢
né rritjen dhe stabilitetin e biznesit né té ardhmen,
té cilat si institucion i sigurojmé népérmjet
pérmirésimit té vazhdueshém té infrastrukturés
IT. Me zhvillimin dhe rritjen e institucionit, por
edhe pér té géné né njé linjé me kohén né té
cilén jetojmé, éshté jetike rritja dhe zhvillimi i
sistemeve IT, krijimi i infrastukurave plotésisht té
virtualizuara té serverave té cilét té kombinuar té
gjithé sé bashku mundésojné njé miréfunksionim
té optimizuar té sistemeve té biznesit. Né kété
aspekt, njé fokus kryesor pér vitin ishte gjithashtu
pérmirésimi dhe krijimi i sistemeve té rikuperimit
dhe vazhdueshmérise pér té krijuar njé nivel té
larté sigurie.

Siguria né internet éshté béré njé céshtje shumeé
e ndjeshme dhe sensitive pér té gjitha kompanité.
Né kéto kohé ¢do kompani éshté duke gjetur
alternativa té reja té té bérit biznes online edhe pse
niveli i ekspozimit dhe riskut éshte gjithashtu i larté.
Ndérgjegjésimi ndaj situatés, investimi né sisteme
me siguri té larté si dhe gjetja e ményrave té
duhura té mitigimin té riskut né nivelet maksimale,
jané kthyer né njé prioritet té pérditshém.

NPERVEPRIMI DHE
PERMIRESIMI | PROCESEVE

Né NOA ne angazhohemi pér té krijuar njé
marrédhénie afatgjaté me klientét dhe
partnerét tané té biznesit. Njé marrédhénie e
tillé bashképunimi na lejon té krijojmé njé rritje
dhe zhvillim biznesi t& suksesshém né ményré té
dyanéshme, duke krijuar késhtu edhe impaktin
toné né ekonomi. Gjaté vitit 2021, kemi vlerésuar
si njé zgjidhje té suksesshme ndértimin e njé
bashképunimii cili na krijon lehtésiné e komunikimit
dhe ofrimit té shérbimit té pagesave té klienteve
né kohé reale. Kjo marréveshje ka ndihmuar pér té
ofruar shérbim me njé mbulim té gjeré né té gjithé

Agrobiznesi

Biznesi i vogél

territorin e Shqipérisé, me rreth 1000 pika ofrim
shérbimi.

Shpejt dhe lehté mbetet njé nga vecgorité tona si
mikrofinancé duke krijuar njé avantazh konkurues
ndaj tregut. Shpejtésia me té cilén punojmé na
lejon ti ofrojmé klientéve tané né kohén e duhur
pér ta, shérbimet e nevojshme, shumé shpejté
dhe thjeshté, duke ofruar shérbimin direkt nga
ambienti i biznesit me progese té thjeshtézuara.
Pér ne éshté kénagési té ndajmé rezultate shumeé

t& mira né kohén e progesimit t& njé kredie né NOA:

Individét

Agrobiznesi: Biznesi i vogél: Individét:

mbledhje dokumentacioni
verifikimi né terren: 3 oré
analizé financiare: 3 oré
vendimarrje: 1.5 oré

Koha e progesimit mesatar: 5.8 oré pune

mbledhje dokumentacioni
verifikimi né terren: 3 oré
analizé financiare: 1.4 oré
oré vendimarrje: 1.5oré

aplikim & disbursim: 15 minuta

PRAKTIKAT ME TE MIRA
NDERKOMBETARE, JANE

DHE LOKALE

Krijuar fillimisht nga USAID, pér t'u zhvilluar mé
tej si njé investim me kapital privat té huaj 100%,
NOA ka géné gjithmoné paravijé né promovimin
e praktikave mé té mira té kreditimit né Shqipéri.
Hapja ndaj bashképunimit ndérkombétar éshté
ende sot e késaj dite njé ndér karakteristikat
gé e vegon NOA-n nga institucionet e tjera

mikrofinanciare.

Gjaté vitit 2021 jané disa nismat té cilat u
mundésuan falé pérfshirjes s&€ NOA-s né nisma

Struktura e borxhit sipas monedhés
nga Investitoré té huaj

36.11%

M Euro B Leké

té karakterit ndérkombétar. Né kété drejtim, vlen
té theksohet pikésépari se jané mbi 7 Milion Euro
té disbursuar nga 5 partneré ndérkombétaré
té cilét i mundésuan NOA-s t& mbéshtesnin
aktivitetin e saj né shérbim té& rimékémbjes
ekonomike post krizés covid-19. Kéto jané linja
financimi ndérkombétare private térésisht té
pavarura nga projekte apo iniciativa donatorésh
dhe gé nuk do té injektoheshin né ekonominé
shqiptare pa rolin ndérmjetésues té Institucionit

toné.

Struktura e borxhit sipas origjinés

M Investitoré lokal [l Investitoré t& huaj

Njé nismé e vecanté realizuar gjaté vitit 2021 ishte
dhe bashképunimi i NOA-s me EMN (European
Microfinance Network) dhe MFC (Microfinance
Center), dy organizatat lider té mikrofinancés
né kontinentin europian. Né kuadér té kétij
bashképunimi, NOA kontribuoi né redaktimin e njé
"Policy Paper” mbi impaktet qé ka né Shqipéri dhe
né Europén lindore emigrimi masiv i té rinjve dhe
shpopullimi né pérgjithési. Dokumenti ka si géllim
ndérgjegjésimin e aktoréve institucionale europiané
né trajtimin e késaj sfide me impakt shumé té larté
social dhe ekonomik pér komunitetet dhe territoret

mé té varféra e té pérjashtuaraq, si Shqgipéria.

Né kété kontekst, gjaté vitit 2021, NOA, mbéshtetur
nga Bashkimi Europian dhe EMN, organizoi njé
udhétim biznesi/studimor né Itali mbi ményrat
sesi mund té ofrohen financime té pérshtatura pér
komunitetet shqiptare gé jetojné mes dy vendeve
dhe kérkojné té zgjerojné aktivitetin e tyre ekonomik
né Shqgipéri. Udhétimi ishte njé mundési e miré
pér té pérforcuar marrédhéniet Institucionale me
partnerét italiané dhe pér té zgjeruar dhe gamén e
produkteve financiare gé institucioni mund té ofrojé

né té ardhmen. Njé vizité studimore e ngjashme u

organizua dhe né Francé (Paris), né partneritet

me institucionin mikrofinanciar europian Adie, né

muajin néntor 2021.

NOA mori pjesé gjithashtu né edicionin e 23-té té
Forumit Europian té Mikrofinancés, i pari plotésisht
digjital, ku prezantoi risité teknologjike, rezultatet
financiare pozitive dhe fushatat e komunikimit
té zhvilluara gjaté periudhés post-covid. NOA u
identifikua si njé ndér institucionet financiare mé
proaktive dhe mbéshtetése té praktikave inovative
dhe sociale. Po né kété drejtim, organizuam né
tetor té vitit 2021 promovimin e Dités Europiane té
Mikrofinancés si njé ményré pér té identifikuar e
promovuar praktika té reja financiare gé e afrojné
gjithmoné e mé shumé aksesin né financé, me

komunitetet e shérbyera nga stafet tona.

Njé risi dhe pér veté stafin toné, gjaté verés sé vitit
2021, NOA priti njé grup studentésh francezé nga EM
Lyon né kuadér té njé projekt studimi té ndérmarré
mbi té ardhmen e mikrofinancés. Studentét francezé
u sfiduan dhe kontribuan me ide se si e ardhmja
mund t'i shtojé vleré sloganit toné institucional
#RelnventingMicrofinance. Me njé moshé mesatare
té stafit prej 35 vjeg, jemi njé institucion i cili
promovon fugimisht té rinjté dhe inovacionin jo
vetém né aspektin e karrierés apo té teknologjive
té reja qé ata pérdorin, por dhe né drejtim té
kontributit me ide gé té rinjté kané, té pritshmérive
té tyre nga shogéria dhe ekonomia kombétare e ajo

europiane drejt té cilés aspiron vendi yné.

NJE INSTITUCION NE
TERREN, KU(R)DO

Gjaté vitit 2021, jané 10,723 kredi t& disbursuara
pér njé volum prej 4,435 miliard lekésh. Ishte njé
vit gé e gjeti stafin toné edhe mé& shumé né terren
se zakonisht si njé ményré e drejtépérdrejté pér
té ndihmuar rimékémbjen ekonomike post-covid.
Népérmjet njé pérdorimi intensiv té tabletave mobile
biometrike, automjeteve dhe prezencés né terren,
géllimi yné ka géné té ulim kostot maksimalisht
pér pérfituesit e financimeve tona duke u siguruar

gé jemi prané tyre né ¢do fshat, ambjent biznesi,

Ishin lidhja me terrenin dhe komunitetet e
shérbyera, gé na nxitén té kontribuojmé gjaté vitit
2021 dhe né disa nisma alternativa jashté fokusit
ekonomik té pérhershém. Njé ndér kéto nisma, ishte

bashképunimi me Eipass Albania duke mbéshtetur

30 fémijé me aftési ndryshe.

komunitet e né ¢do fazé té planit té investimeve té
tyre. Jo mé kot, fushata marketing e vitit 2021 ishte
me mesazhit "Ku(r)do", si njé konfirmim & népérmjet
nesh, aksesi né financé nuk ka géné kurré mé i
pérshtatur. Njé objektiv qé arrihet duke u siguruar
gjithashtu gé klientét tané té aplikojné né kanale té
ndryshme qofté fizikisht, népérmijet rrjetit t& degéve
tona anembané vendit, ashtu dhe online apo
népérmjet telefonisé dhe gendrés toné té shérbimit
ndaj klientit.

Njé tjetér nismé gjaté vitit 2021 ishte dhe “Trees for
Luré" e cila kishte si fokus ri-pyllézimin e njé ndér
territoreve mé té bukura té vendit por t& démtuar

ndér vite.

Promovimi i turizmit rural ishte njé mundési e miré
pér t& mbéshtetur dhe sektorin né térési duke nxitur
rikthimin né nivelet para krizés Covid-19. Duke
mbéshtetur festén e "Verés & Géshtenjave” né
Pogradec, konfirmuam edhe njéheré gadishmériné
pér té mbetur njé lider i financimit t& ekonomisé
rurale.

I"

"Cmimi i Impakti Social” éshté kthyer né njé tradité
tanimé né punén toné, duke identifikuar dhe kété vit
sipérmarrésit té cilét népérmjet financimit té tyre,
impaktuan mé sé shumti komunitetet e tyre lokale
népérmjet ruajtjes sé vendeve té punés, promovimit
té vlerave té punés e tregut té liré, té integrimit té té

rinjve dhe té grave etj.

Ne né& NOA, besojmé fort se financimi i pérgjegjshém
dhe pérgjegjshméria sociale mbron klientét, bizneset
dhe industriné si njé e téré. Pér kété géllim, ne
kujdesemi té jemi financues té pérgjegjshém dhe
transparent; t& edukojmé dhe ndérgjegjésojmé
klientét tané; té punojmé me standarde té larta
etike; si edhe té ofrojmé pérheré njé ményré pér té

adresuar ankesat e pérfitueséve té shérbimeve tona.

Pér Ne, pérgjegjésia sociale nénkupton adoptimin e
praktikave mé té mira té té bérit biznes dhe nxitjen e
njé impakti pozitiv té pérgjithshém né shoqgéri, duke
promovuar aktivitetet e Pérgjegjésisé Sociale né
NOA dhe duke forcuar lidhjet gé kemi me klientét

tané.

Kéto histori té& bukura suksesi, na frymézojné pér ta
zgjeruar edhe mé tej misionin toné né identifikimin dhe
mbéshtetjen e biznesit té vogél, rural, sipérmarrjen
familjare, graté, té rinjté, grupet e margjinalizuara,

emigrantét et;j.

Z. Krenar Mecani, Agrikulturé

(pé&rpunimi i ullirit)

Zj. Denada Shtylla, Agrikulturé
(produktet bujgésore eksportohen 100% né Danimarké) me fibra optike

Z. Ermir Avdolli, Shérbimi i internetit

Zj. Valentina Baxheli, Hoteleri Turizém

NJE MBESHTETJE
FINANCIARE ME RISK
TE KONTROLLUAR

Né vazhdojmé té jemi krenar pér modelin toné té biznesit pérsa i pérket
riskut t& kredisé, ku pérmes punés sé pérkushtuar té stafit, ekspertizés
né evidentimin e risgeve té kredisé arrijmé té& kemi njé efikasitet té
shtuar, pérgjigje né kohé reale té kérkesave té biznesit dhe njé kontroll
té vazhdueshém té cilésisé sé portofolit té& kredisé. Teknologjia dhe
sistemet tona té monitorimit na mundésojné gé té vlerésojmé né njé

kohé té shkurtér dhe reale ¢do kérkesé pér kredi.

Me njé staf té talentuar dhe me eksperiencé té gjaté né kété fushé,
té pérkushtuar né monitorimin e cilésisé sé portofolit, njé sistem té
automatizuar pikézimi dhe raporte né kohé reale, kemi arritur sérish
né vitin 2021 rezultate shumé té mira pérsa i pérket ruagjtjes sé cilésisé

sé portofolit.

CILESIA E PORTOFOLIT

ECURIA E PORTOFOLIT SIPAS SEGMENTEVE

7000 5.50%

6000 5.00%

Millions ALL

5000 4.50%

4000 4.00%
3000 3.50%
2000 3.00%

1000 2.50%

l Agrobiznes [l BiznesiVogél [l Individé [l PAR30+ NOA

PAR 30+ = 3.46%

PAR 90+ = 2.23%

w/off ratio (vjetor) = 3.9%
Recovery of w/off Ratio* = 69 %

INDIKATORET E CILESISE SE PORTOFOLIT

Né drejtim té pérputhshmérisé, jemi kujdesur té zbatojmé dhe
pérshtasim né kohé té gjitha ndryshimet ligjore té ndodhura gjaté
vitit 2021, ku né vecanti vlen té pérmendim masat rregullative
té vazhdueshme qé lidhen me transparencén ndaj klientit, gé
pérbén njé céshtje thelbésore né NOA. Po késhtu si ¢do vit i éshté
kushtuar njé vémendje e vecanté parandalimit té mashtrimit dhe
krimit financiar népérmjet trajnimeve dhe vigjilencés sé shtuar,
seminareve dhe bisedave té shpeshta me stafin toné, duke siguruar

njé pérputhje té ploté me kérkesat rregullatore né fuqi.

Né kuadér té ruajtjes sé standarteve té kredidhénies realizohet
njé proges monitorimi i detajuar duke kryer njé kontroll né terren i
kredive té disbursuara né masén 40% té numrit total té disbursimeve

té kryera.

Njé ndihmesé e réndésishme, me géllim pérmbushjen e kérkesave té

pérputhshmérisé, ka géné edhe pérdorimi i teknikave automatike

dhe gjysém automatike si dhe teknologjisé fintech prandaj NOA i

kushton njé vémendje té vecanté zhvillimit té teknologjisé.

BURIMET NJEREZORE, VLERA

E VERTETE E NJE KOMPANIE

Viti 2021 pér burimet njerézore shénoi njé nivel
edhe mé té larté té fokusimit né shéndetin dhe
mirégénien e stafit, ndértimin e ekipeve, mbledhjet,

trajnimet né nivel degésh, rajoni dhe kompanie.

Pér té pérmbushur misionin toné, pérgjaté kétij
viti na u bashkuan 83 staf, prej té ciléve 85% né
nivel rrjeti degésh, té cilét népérmjet energjisg,
dinamizimit, vlerave gé ata pérfagésojné sé bashku
me skuadrat gé i mirépritén, impaktuan né rritjen e
aksesit né financé pér familjet dhe sipérmarrésit e
vegjél né Shqipéri.

Nga ana tjetér NE vazhdojmé té investojmé
gjithnjé e mé shumé né diversitet dhe mundési té
barabarta, duke patur njé kompozim unik té stafit

prej 280 veta, me njé moshé mesatare 35 vjeg.

B Femra

M Meshku;j

Viti 2021 shénoi gjithashtu njé rritje mahnitése
prej 15% té géndrueshmérisé dhe angazhimit té
stafit, falé dedikimit té NOA pér té pérmbushur
standartet mé té larta té trajtimit, mirégenies dhe

rritjes sé kénagésisé né puné té stafit.

Me fokus zhvillimin e njerézve dhe motivimin

sepse ne besojmé qé kjo éshté kyc pér zhvillimin

e kompanisé, pavarésisht kufizimeve, arritém

té ofronim 610 oré trajnimi sikurse realizuam 11
promovime té brendshme, prej té cilave 5 né nivel

manaxherial.

Pér té celebruar arritjet e gjashté mujorit té paré
té vitit 2021 dhe pér t'u energjizuar dhe siguruar
gé sé bashku jemi gjithnjé e mé té forté pér pjesén
tjetér, organizuam njé aktivitet me té gjithé stafin
pérgjaté verés.

Ne do vijojmé té pérmbushim misionin toné pér té
ndértuar burime njerézore té angazhuara dhe té
motivuara, té gatshme pér té ecur drejt vizionit
dixhital t& NOA, por té pérkushtuar fugishém ndaj

Misionit, Vizionit dhe Vlerave Tona.

37




38

Raport Vjetor 2021

KONTROLL | VAZHDUESHEM
PER NJE SHERBIM TEPER
CILESOR

Gjaté vitit 2021, njé fokus i vecanté i
funksionit t& auditorit t& brendshém ka géné
ndjekja periodike e aktivitetit té klientéve té
institucionit, jo vetém népérmjet analizave té
treguesve té tyre financiar, por edhe vizitave
dhe takimeve direkte me ta. E njéjta gjé mund
té thuhet edhe pér takimet me drejtuesit e
degéve té institucionit jo domosdoshmérisht
si pjesé e planit té auditimit, por mé shumé si
pjesé e njé praktike tashmé té konsoliduar né
NOA pér té ruajtur njé kontakt té& vazhdueshém
né té gjitha nivelet manaxheriale, pérfshiré

dhe drejtuesit e kontrollit t& brendshém.

Si ¢do vit, kjo na ka ndihmuar né njé njohje mé
té& miré té institucionit né térésiné e vet, duke
siguruar njé garanci mé shumé pér ecuriné
dhe mirémbaijtjen e kontrolleve té brendshme

né nivel géndror dhe rajonal.

Kontaktet me manaxhimin kané qéné
gjithashtu né fokus té punés sé funksionit té
kontrollit t& brendshém, népérmjet komunikimit

té gjetjeve shogéruar me rekomandime si

dhe né ndjekjen e tyre né vazhdimési duke
mundésuar njé kohezion té pérbashkét gé e
ndihmon klimén e bashké&punimit né funksion
té pérmirésimit té vazhdueshém té mjedisit
té kontrollit t& brendshém. Pérgjaté vitit
2021, kemi realizuar 59% auditim té rrjetit té
degéve dhe 5% té njésive né zyrat géndrore.
Ndérkohé gé nga rekomandimet vjetore,
éshté konstatuar se 64% e tyre jané zbatuar
tashmé, ndérkohé 36% jané né proges. Fokusi
yné kryesor né kontrolle té shpeshta, né degé
apo edhe né departamentet/njésité né zyrat
gendrore, vjen si rezultat i vizionit toné si
institucion pér té ofruar mé té mirén pér ¢do

klient té cilit i shérbejmé.

Si rezultat i punés sé auditimit té brendshém
né bashképunim me drejtuesit e institucionit,
themi me bindje se ambjenti i kontrolleve té
brendshme né NOA paragitet sot i maturuar
mé sé& miri si njé shembulli praktikave mé té mira

né tregun e institucioneve mikrofinanciare.

Raporti i Audituesit té Pavarur

Pér aksionarét e NOA Sh.a,
Opinion

Ne kemi audituar pasqyrat financiare t& NOA Sh.a. (kétu e mé poshté referuar “Shoqéria”), té cilat pérfshijne pasqyrén e
pozicionit fmanciar mé 31 dhjetor 2021, pasqyrén e fitimit ose humbjes dhe té ardhurave gjithpérfshirése, pasqyrén e
ndryshimeve né kapital dhe pasqyrén e flukseve té parasé pér vitin e mbyllur né até daté dhe njé pérmbledhje té politikave té
réndesishme kontabél dhe té tjera shénime shpjeguese. Sipas opinionit toné, pasqyrat financiare bashkélidhur paraqesin drejt,
né té gjitha aspektet materiale, pozicionin financiar té€ Shoqérisé me datén 31 dhjetor 2021, dhe performancén financiare dhe

flukset e parasé pér vitin q¢é mbyllet né kété daté, né pérputhje me Standardet Ndérkombétare té Raportimit Financiar (SNRF).
Baza pér Opinion

Ne e kryem auditimin toné né pérputhje me Standardet Ndérkombétare t€ Auditimit (SNA-t€). Pérgjegijésité tona sipas kétyre
standardeve jané pérshkruar né ményré mé té detajuar né seksionin e raportit ku jepen Pérgjegjésité e Audituesit pér Auditimin
e Pasqyrave Financiare. Ne jemi té pavarur nga Shoqéria né pérputhje me Kodin e Etikes té¢ Kontabilistéve Profesionisté té
njohur nga Bordi Ndérkombétar i Standardeve té Etikés pér Kontabilistét (IESBA), kérkesat etike qé jané té zbatueshme pér
auditimin e pasqyrave financiare né Shqipéri, si dhe kemi pérmbushur pérgjegjésité e tjera etike né pérputhje me kodin IESBA.
Ne besojme se evidenca e auditimit qé kemi siguruar éshté e mjaftueshme dhe e pérshtatshme pér t€ dhéné njé bazé pér

opinionin toné me rezervé.
Pérgjegiesité e Drejtimit dbe t¢ Personave t¢ Ngarkuar me Qeverigjen né lidlje me Pasqyrat Financiare

Drejtimi €shté pérgjegjés pér pérgatitjen dhe paraqitjen e drejté t€ pasqyrave financiare né pérputhje me SNRF-té, dhe pér
ato kontrolle t€ brendshme qé drejtimi i gjykon té€ nevojshme pér té béré t€ mundur pérgatitjen e pasqyrave financiare qé nuk

pérmbajne anomali matériale, qofté pér shkak té mashtrimit apo gabimit.

N¢é pérgatitjen e pasqyrave financiare, drejtimi éshté pérgjegjés pér té vlerésuar aftésiné e Shoqerisé pér té€ vazhduar né vijimesi,
duke dhéné informacion, nése éshté e zbatueshme, pér ¢éshtjet qé kané té béjne me vijimesine dhe duke perdorur parimin
kontabel te vijimésisé pérve¢ se né rastin kur drejtimi synon ta likujdoje Shoqériné ose té€ ndérpresé aktivitetet, ose nése nuk
ka alternativé tjetér reale pérveg sa mé sipér. Ata qé jané t€ ngarkuar me qeverisjen jané pérgjegjés pér mbikéqyrjen e procesit

té raportimit financiar té Shoqérise.

Raport Vjetor 2021

Pérgjegiesité e Audituesit pér Auditimin e Pasqyrave Financiare

Objektivat tona jané qé té arrijmé njé siguri t€ arsyeshme lidhur me faktin nése pasqyrave financiare né térési nuk kané anomali
materiale, pér shkak t€ mashtrimit apo gabimit, dhe té léshojmé njé raport auditimi qé pérfshin opinionin toné. Siguria e
arsyeshme éshté njé siguri e nivelit t€ larté, por nuk éshté njé garanci q€ njé auditim i kryer sipas SNA-ve do té identifikoje

gjithmoné njé anomali materiale kur ajo ekziston.

Anomalité mund té vijné si rezultat i gabimit ose 1 mashtrimit dhe konsiderohen materiale nése, indiviualisht ose té marra sé
bashku, pritet qé né ményre té arsyeshme té influencojné vendimet ekonomike té pérdoruesve, t€ marra bazuar né kéto pasqyra

financiare.

Si pjesé e nje auditimi né pérputhje me SNA-té, ne ushtrojme gjykim dhe skepticizem profesional gjate progesit te auditimit.
Ne gjithashtu:

e Identifikojmé dhe vlerésojmé rreziget e anomalive matériale né pasqyrat financiare, pér shkak t€ gabimeve ose mashtrimeve,
projektojmé dhe zbatojmé procedura auditimi té cilat u pérgjigjen kétyre rrezigeve, si edhe marrim evidenca auditimi té
plota dhe té mjaftueshme pér té krijuar bazat e opinionit toné. Rreziku i moszbulimit té nje gabimi material g€ vjen si
rezultat i nje mashtrimi, éshté mé i larté se ai g€ vjen nga njé gabim, pasi mashtrimi mund té pérfshijé marreveshje té

fshehta, falsifikime, mosveprime té géllimshme, keqinterpretime, ose shkelje té kontrolleve té€ brendshme.

e  Marrim njé kuptueshméri té kontrollit t€ bréndshem né lidhje me auditimin, pér té planifikuar procedura té€ pérshtatshme

né varési té rrethanave, dhe jo pér t€ shprehur njé opinionin mbi efektshmériné e kontrolleve té€ bréndshme té Shoqérisé.

e Vlerésojmé konformitetin e politikave kontabel té pérdorura dhe arsyeshmérine e vlerésimeve kontabel dhe informacioneve

shpjeguese t€ béra nga drejtimi.

¢ Konkludojmé mbi pérdorimin e duhur té parimit kontabel t€ vijimésis€ nga drejtimi si dhe, bazuar ne evidencat e marra
gjaté auditimit, konkludojmé nése ekziston njé pasiguri materiale e lidhur me ngjarje ose kushte té cilat mund té sjellin
dyshime né aftésiné e entitetit pér t€ vazhduar né vijimési. Nése konkludojmé qé ekziston njé pasiguri matériale, né duhet
té térheqim vémendjen né raportin toné t€ auditimit pér informacionet shpjeguese pérkatése né pasqyrat financiare ose,
nése kéto informacione shpjeguése jané té pamjaftueshme, t€ modifikojmé opinionin toné. Pérfundimet tona jané té
bazuara né evidencat e auditimit t€ marra deri né ditén e raportit toné té audituesit. Megjithaté, ngjarjet ose kushtet e

ardhshme mund t€ jené shkak qé Shoggéria té ndaloje sé vazhduari né vijimesi.

*  Vlerésojmé prezantimin e pérgjithshém, strukturén dhe pérmbajtjen e pasqyrave financiare, pérfshiré dhénien e
informacioneve shpjeguese, dhe nése pasqyrat financiare paraqesin transaksionet dhe ngjarjet bazé né ményré t€ atillé qé
té arrijné njé prezantim té drejté.

Ne komunikojmé me ata té cilét jané té ngarkuar me geverisjen, midis ¢éshtjesh té tjera, pér géllimin dhe kohen e planifikuar

té auditimit, gjetjet e réndésishme gjaté auditimit, pérfshiré ¢do manggési té theksuar né kontrollin e bréndshém té cilat ne 1

identifikojmé gjaté progesit t€ auditimit.

Grant Thornton sh.p.k.
Tirané, Shqipéri
30 mars 2022

Aotz Jocler, ot

Pasqyra e Pozicionit Financiar
(Shumat né mijé lek&)

Aktivet

Shénime 31 Dhjetor 2021

451,896

31 Dhjetor 2020

Mjete monetare dhe ekuivalentetmeto 16 45189 35429

Hua institucioneve financiare

167,175
5,751,651

354,295
338,167
5,082,474

Hua dhe paradhénie klientéve, neto

Inventari dhe aktive té tjera

66,530

46,887

Aktive té géndrueshme té trupézuara

dhe aktive me té drejté pérdorimi

191,426
26,140

182,873
23973

Aktive té géndrueshme té patrupézuara

Aktive té shtyra tatimore
Totali i aktiveve

Detyrimet dhe kapitali Detyrimet

Detyrimet

20,705
6,675,523

6,571

23,003
6,051,672

7,521

Tatim fitimi i pagueshém

231,837

238,192

Detyrime té tjera

Hua

Totali i detyrimeve

Kapitali

4,561,472
4,799,880

731,838

4,252,620
4,498,333

Kapitali i paguar

Rezerva ligjore

64,027
1,079,778

Fitime té& mbartura

Totali i kapitalit
Totali i detyrimeve dhe kapitalit

1,875,643
6,675,523

1,553,339
6,051,672

